
iEne mendi maittiak! 

Uriko zaratakin txit nekatua 

nua gentza-billa, mendiyan gora, 

burua oldozmenez beterikan, 

bakardadian nere gogoa, 

biyotza itzal ez dakidala 

zergatik orrela dagon gaxua, 

bañan daramat itxaropena 

mendiyan poza arkitzekoa. 

Poliki-poliki nua gora...eta gora.. 

¿zer dute ikusten nere begiyak? 

alde guziyetan alaitasuna 

¡ain dira ederrak gure mendiyak! 

Takian-takian arkitzen dittut 

basetxe zar maittagarriyak : 

beretan jayo eta il ziran 

gure asaba gurgarriyak. 

Zuaitz lirain, baita makurrak, 

abarr zabal eta batudunak, 

an eta emen lugintzako sail, 

irri-barrezka zelayak, 

errekatxo, iturri garbi 

menditarren onugarriyak. 

Goyan basoak, beyan uriyak. 

urrutira itxaso zabala, 

idurituaz zeruarekin 

maitaro alkartua dagola. 

Txoriakin batera abesten 

mendiko alaba politta. 

begiratutzen du goguak; 

beronek biotzari esaten diyo 

bertatik zer ikusten duan; 

orrela, mendiko edertasuna ikustian 

bidez poztu ta zoriontzen zait 

baita ere biotz gaxua, 

ba onen aginduz berealaxen 

mintzatzen da nere abua. 

¡Agur, Euzkadi'ko mendi ederrak. 

nere aberriko lur maittiak, 

Jaun-goikua'k maitaro egiñak 

ludiyan berdiñik gabiak! 

Zubentarren odol garbiya 

daramate zain nereak, 

augatik pozez beterik Jauna'ri 

ematen dizkiyot eskar ugariak. 

Tene 


